
Annotatsiya. Ushbu maqolada jismoniy tarbiya o‘qituvchilarida o‘quvchilar
ruhiyatiga ijobiy ta’sir ko‘rsatishga doir bilimlarni oshirish yo‘llari, model tushunchasi,
differensial yondashuv asosida bo‘lajak jismoniy tarbiya o‘qituvchilarida
o‘quvchilarning ruhiyatiga ijobiy ta’sir ko‘rsatishga doir bilimlarini rivojlantirishning
konseptual modelini ishlab chigishda  qo‘yiladigan umumiy talablar haqida
ma’lumotlar keltirilgan.

Kalit so‘zlar: Diversifikatsiya, izchillik, sub’ektivlik, integrallash,
modellashtirish,jismoniy tarbiya, ruhiyat, ijobiy ta’sir, pedagogik, psixologik,falsafiy
bilimlar, ruhiy, ma’naviy , emotsional anglash, tushunish, yondashuv, ta’lim, jismoniy
tayyorgarlik, ruhiy bargarorlik, shakllantirish, takomillashtirish.

Bo‘lajak jismoniy tarbiya o‘qituvchilarida jismoniy ta’limga doir kasbiy
kompetentlikni rivojlantirish bilan birga ularda o‘quvchilarning ruhiyatiga ijobiy ta’sir
ko‘rsatishga, irodasini mustahkamlashga, ruhiy bargarorligini shakllantirishga doir
bilimlarini  rivojlantirish ~ zarurati kundan-kunga ortib bormoqgda. Chunki
o‘quvchilarning ruhiyatiga to‘g‘ri ta’sir ko‘rsatish, ularning ilm olishga, jismoniy va
ma’naviy barkamollikka erishishga doir irodasini mustahkamlash dolzarblik kasb
etmoqgda. Buning uchun esa differensial yondashuvdan foydalanish va shu asosda
ta’lim modeli va texnologiyasini ishlab chiqish magsadga muvofiq ish bo‘ladi.

Differensial yondashuv asosida bo‘lajak jismoniy tarbiya o‘qituvchilarida
o‘quvchilarning ruhiyatiga ijobiy ta’sir ko‘rsatishga doir bilimlarini rivojlantirishda
modellashtirish metodidan foydalanamiz. Model tushunchasini mashhur nemis
faylasufi G.Leybnis birinchi bor ishlatgan va uni atrofdagi dunyo hagidagi bilimlarning
qulay shakli, muayyan amaliy magsadlar uchun qurilgan ob’ektning bir xil axborot
ekvivalenti deb hisobladi. Bu talgin bugungi kunda ilm-fan va texnikaning ko‘plab
sohalarida qo‘llanilmoqda. Chet elda mutaxassisning kelajakdagi kasbiy faoliyati
haqida aniq va etarli tasavvurga ega bo‘lish va unga mos ta’lim olish uchun samarali

texnologiyalarni ishlab chiqish uchun ishlatiladigan turli xil modellarda ko‘pgina
tadgiqotlar olib borilgan.

Bo‘lajak jismoniy tarbiya o‘qituvchilarida o‘quvchilarning ruhiyatiga ijobiy ta’sir
ko‘rsatishga doir bilimlarini rivojlantirish tizimiga nisbatan tizimli yondashuv, bizning
nazarimizda, ushbu tizimning turli jihatlari haqida o‘ziga xos ilmiy-nazariy bilimlarni
qurishdir, buning uchun:

- bo‘lajak jismoniy tarbiya o‘qituvchilarini pedagogik kasbiy faoliyatga
tayyorlash metodik tizimining asosiy elementlarini aniqlash;

-tizim tuzilmasini ushbu elementlar va uning turli darajalari o‘rtasidagi barqaror
tizim hosil giluvchi ierarxik munosabatlarning birligi sifatida aniglash;

- tizimning shaxsiy darajalari va elementlarining funksiyalarini aniglash ishlari
muhimdir.

2019-2023 yillar mo‘ljallangan sportni rivojlantirish konsepsiyasida «Sport -
turmush tarzi» ostida jismoniy tarbiya va ommaviy sportni ommaviylashtirish
kompaniyasini tashkil etish va ijtimoiy tarmoqlarda ilgari siljitish, SPORTS.UZ
axborot portalini yaratish vazifalari ham belgilab olingan edi.

Keyinroq Jismoniy tarbiya Dasturi qayta tahrir qilindi va o‘zgartirildi. Unda
o‘quvchi-yoshlarni “Alpomish” va “Barchinoy” maxsus talablariga ham tayyorlash va
jismoniy rivojlantirish shartlari kiritildi. Bu orgali yoshlarni mehnat, kasb-hunar va
mudofaa ishlariga tayyorlash vazifalari yuklatilgan edi. Bu jarayonni davom ettirgan
holda oliy ta’lim muassasasi talabalarini ham kasbga yo‘naltirish, «ruhiy va ma’naviy
irodasini sport orqali chiniqtirish»], jismoniy tayyorgarligini o‘stirishga doir pedagogik
amaliyot ishlab chiqildi.

Bo‘lajak jismoniy tarbiya o‘qituvchilarida o‘quvchilarning ruhiyatiga ijobiy ta’sir
ko‘rsatishga doir bilimlarini rivojlantirish metodik tizimi bir butunlikni tashkil etadi,
uning elementlari bir-biri bilan o‘zaro alogada bo‘ladi, bir-birini to‘ldiradi va yagona
maqsad bilan birlashadi.

Differensial yondashuv asosida bo‘lajak jismoniy tarbiya o‘qituvchilarida
o‘quvchilarning ruhiyatiga ijobiy ta’sir ko‘rsatishga doir bilimlarini rivojlantirishning
konseptual modelini ishlab chiqishda modellarga qo‘yiladigan umumiy talablar
quyidagilar:

- to‘liqlik, etarlilik va tadrijiylik kabi sifatlarga ega bo‘lish; jismoniy tarbiya
ob’ekti, hodisa, jarayonni qayta ishlab chiqish uchun keng ko‘lamdagi o‘zgarishlar,
qo‘shimchalar imkoniyatini ta’minlash;

- mavjud imkoniyatlardan foydalanib amalga oshirishga e’tibor qaratish, ya’ni
jismoniy ta’limning ma’lum darajasida faoliyat olib borish;

- tadqiqot vazifasi bo‘yicha jismoniy ta’lim ob’ekti haqida yangi foydali
ma’lumotlar berish;

- 0‘z faoliyatini o‘rganilayotgan jismoniy tarbiya ob’ekti, hodisa va jarayonga
muvofiqligi to‘ligligini tekshirish.

Shunday qilib, tadqiqotchi olimlar V. S. Lazarev va M. M. Potashnikda “ta’lim
maydoni” tushunchasi quyidagi asosiy xususiyatlar orqgali aniqlanadi:

- sub’ektiv faoliyat (o‘quv faoliyati sub’ektlari, ularning turlari, ko‘pligi, xilma-
xilligi, bog‘lanish va munosabatlar xarakteri);

-gadriyatli (ta’lim talablari, qadriyatlar va yo‘nalishlar, maqgsadlar, mintaqaviy,
shahar, mahalliy va sublokal darajalarda ta’limni pastga qarab farqlash va
diversifikatsiya qilish yo‘nalishlari dars va pedagogik tadbir maydoniga qadar);

- mazmuni (konseptual, jumladan, ta’lim mazmunini tashkil etish modellari -
sub’ekt-axborot, faoliyat-texnologik, shaxsga yo‘naltirilgan, ijtimoiy-madaniy;
predmet proeksiyalari-ta’lim muhiti, ta’lim muassasasi, ta’lim jarayoni);

- tashkiliy-boshgaruv (ta’lim siyosati, uning magsad va vositalari orgali ochib
berilganligi, ta’limni tashkil etishning asosiy shakllari - ta’lim tizimi, ta’lim loyihasi,
ta’lim majmuasi, ta’lim hududi, idoralararo, sohani boshqarish usullari).

Ta’limda ko‘p funksiyali makon deganda maxsus tashkil etilgan pedagogik muhit,
inson shaxsini shakllantirish uchun pedagogik omillar va shart-sharoitlardan tuzilgan
tizim tushuniladi.

Jismoniy ta’limning ko‘p funksiyali maydoni quyidagi tamoyillarga asoslanadi:

- izchillik - ob’cktning yaxlitligini va uni ta’minlovchi mexanizmlarni ochib
berishga, murakkab ob’ektning xilma-xil munosabatlarini aniglashga va ularni yagona
namunaga keltirishga garatilgan;

- yaxlitlik - ob’ektning ichki birligini, uning nisbiy avtonomligini, atrof-muhitdan
mustaqilligini aks ettiradi;

- sub’ektivlik - talabani magsadlarni belgilash va rostlash, motivlardan xabardor
bo‘lish, harakatlarni mustaqil amalga oshirish va rejaga muvofigligini baholash, hayot
rejalarini tuzish qobiliyati nuqtai nazaridan ko‘rib chiqishni o‘z ichiga oladi;

- integrallash - tartibsiz hodisalar, gismlar, elementlarning bir butun (tartibli va
strukturali) integrallanishini ta’minlaydi.

Diversifikatsiya - ta’limda xilma-xillik, ko‘rsatiladigan xizmat turlarini
kengaytirish va yangi faoliyat turlarini rivojlantirishni nazarda tutadi. Bu tamoyil
ko‘proq o‘ziga xos tamoyillari majmuini o‘z ichiga oladi: sifatli ta’lim, shaxsiy
yo‘naltirilganlik, tanlov erkinligi

Jismoniy ta’limning innovatsion metodikasi asosida o‘quvchilarning ruhiyatiga
jjobiy ta’sir ko‘rsatish, ularning jismoniy irodasi va matonatini mustahkamlashda
tarixiy gadriyatlar urf-odat, an’analarini jonlantirish, ular asosida shakllangan o‘yinlar,
musobagqalar va xalq milliy o‘yinlarini jonlantirish, tiklash va hayotga olib kirish bilan
bog‘langan holda olib borilishi ham differensial yondashuvning asosidir. Chunki,
o‘quvchilarning jismoniy imkoniyati, sog‘lomligi va kamolotiga bolalikdan
shakllangan o‘yinlar va jismoniy mashqlar poydevor vazifasini o‘taydi. O‘zbek xalqida
milliy o‘yinlar, bayram sayillaridagi bellashuvlar asrlar davomida shakllangan va
yoshlarni irodali, baquvvat va chidamli bo‘lib ulg‘ayishida muhim ahamiyatga
egabo‘lgan. Milliy an’analar namoyishida xalq o‘yinlari va bellashuvlar orqali
o‘quvchilarning ruhiyatiga ta’sir ko‘rsatish, ularning matonatini mustahkamlash va
jismonan chiniqtirish traditsiyasini shakllantirishda ta’lim muassasalari va ularda
o‘tkaziladigan sport musobagalari va jismoniy tarbiya bilan bog‘liq tadbirlarning
ahamiyati ham yuqori bo‘ladi.

Bo‘lajak jismoniy tarbiya o‘qituvchilarida o‘quvchilarning ruhiyatiga ijobiy ta’sir
ko‘rsatishga doir bilimlarini rivojlantirish metodik tizimining tarkibiy funksional blok
diagrammasi o‘qituvchilik, professional gnostik, prognostik muvofiglashtiruvchi
tizimlashtiruvchi modullari o‘rtasida o‘zaro hamkorlik shaklida paydo bo‘ladi,
ularning har biri 0‘z maqsadlarini amalga oshiradi. Uzluksiz ta’limda jismoniy tarbiya
o‘qituvchilarini pedagogik faoliyatga tayyorlash quyidagi funksiyalar orgali amalga
oshiriladi: aksiologik, marketing, tashkiliy jarayoniy, monitoring.

Bo‘lajak jismoniy tarbiya o‘qituvchilarida o‘quvchilarning ruhiyatiga ijobiy ta’sir
ko‘rsatishga doir bilimlarini rivojlantirishda raqobatbardoshlik  fazilatlarini
shakllantiradigan kompleks hamda uzluksiz o‘qitish g‘oyasiga muvofiq, kasbiy
rivojlanishning ko‘p funksiyali fazoviy modeli quyidagi tarkibiy qismlarni o‘z ichiga
oladi: jismoniy fazoviy, ta’limiy fazoviy va shaxsiy fazoviy.

Oliy va o‘rta maxsus ta’lim sohasidagi asosiy tendensiya bo‘lajak mutaxassisning
jjodiy salohiyatini ochib berish, 0‘z maqsadini ro‘yobga chiqarish uchun shaxsiy
mas’uliyatini mustahkamlash hamda aniq muammolarni hal etishdir. Oliy ta’lim
muassasalari talabalarining bilimlilik darajasini, dunyoqarashini o‘stirish bilan birga
ularda vatanparvarlik, vatanga sodiglik, milliy qadriyatlarni asrab-avaylash va
avloddan avlodga o‘tkazish bilan bog‘liq milliy xalq o‘yinlari va bellashuvlar
festivallarini tashkil qilish orqgali bo‘lajak jismoniy tarbiya o‘qituvchilarida kasbiy
ko‘nikmalarini shakllantirish va milliy xalq o‘yinlari bo‘lgan kurash, ot o‘yinlari,
dorbozlik, tosh ko‘tarish, arqon tortish, bilak kuchini sinash, harakatli o‘yinlarni

o‘rgatish, ularning tarixini, paydo bo‘lish asosi haqida ma’lumotlar berib borish ularda
agliy va jismoniy yuksaklikni shakllantiradi.

Bo‘lajak mutaxassis shaxsini to‘lagqonli faol ijtimoiy rivojlantirish shartlaridan
biri jamoaviy o‘z-o‘zini tashkil etishning turli shakllarini yaratishdir. Talabalarning
0‘z-0‘zini boshqaruvini yangilash jarayoni ijtimoiy amaliy xarakterni berishga
qaratilgan bo‘lib, bu talabalarning kasbiy va madaniy-axloqiy o‘z-o‘zini tashkil etish
hamda kasbiy pedagogik faoliyatni amalga oshirish imkoniyatlari va istigbollariga
ongli, mas’uliyatli munosabatda bo‘lish zaruriyatidan kelib chiqadi.

Zamonaviy talaba o‘z-o‘zini boshqarishda quyidagi muammolarni hal qilishga
garatilgan.

- ta’limiy, ilmiy, kasbiy va madaniy sohalarda ijodiy faoliyat va havaskorlik
faoliyatini amalga oshirish;

- tegishli huquqiy bilimga va mas’uliyatga ega bo‘lish;

- ijtimoiy va huquqiy o‘z-0‘zini himoya qilish.

Talabaning o°‘z-o‘zini boshqarishi - bu faol hayotiy pozitsiyaga ega bo‘lgan,
mehnat bozorida ragobatbardosh bo‘lgan zamonaviy mutaxassislarni tayyorlaydigan,
0‘zini o‘zi etarli, ijodiy shaxsni shakllantirishga garatilgan o‘quv-tarbiya ishlarining
shakllaridan biridir.

Oliy ta’lim tizimida Abu Ali ibn Sino tomonidan ilgari surilgan insonga xos
bo‘lgan ijobiy fazilatlarni talaba-yoshlarda ham shakllantirish muhim ahamiyatga ega
hisoblanadi. Bular:

1. Jasurlik — biror ishni bajarishda kishining jasurligi, chidamliligi, inson boshiga
tushgan yomonlikni to‘xtatib turuvchi quvvat.

2. Agllilik — biror ishni bajarishda shoshma-shosharlik gilishdan saglovchi
quvvat.

3. Ziyraklik — sezgi bergan narsalarning haqiqiy ma’nosini tezlik bilan tushunti-
rishga yordam beruvchi quvvat.

Differensial yondashuv asosida bo‘lajak jismoniy tarbiya o‘qituvchilarida
o‘quvchilarning ruhiyatiga ijobiy ta’sir ko‘rsatishga doir bilimlarini rivojlantirish
bo‘yicha  modellashtirishni ~ barcha  bosqichlarda  qo‘llash  (professional
yo‘naltirilganlik, ta’lim, fan, kasb tanlash va sertifikatlash, konsalting xizmati va
hokazo) hamda pedagogik faoliyatda o‘zgarishlar dinamikasi uning uzluksiz kasbiy
rivojlanishining barcha bosqichlarida aks ettiriladi (kasbiy moslashish, kasbiy mahorat
va kasbiy ijodkorlik).

Ta’limning uzluksizligi shaxsning hayotiy muvaffaqiyati, millat farovonligi va
mamlakat ragqobatbardoshligi uchun asos bo‘lib xizmat qiladi. Zamonaviy hayotdagi

dinamik o‘zgarishlar va bilimlarning tez yangilanishi sharoitida uzluksiz ta’limning
moslashuvchan va dinamik tizimini yaratish inson kapitalining o‘sishi, innovatsion
rivojlanish va har ganday mamlakatning raqobatbardoshligi uchun muhimdir.

Bunday tizim uchta asosiy shartni ta’minlashi kerak:

-ta’limining turli darajadagi ta’lim standartlari va dasturlarining uzviyligi;

-ta’limni vaqtincha tugatish va qayta tiklash, uning shaklini o‘zgartirish,
individual ta’lim tracktoriyasini o‘zgartirish, malaka oshirish, qayta tayyorlash va
boshqgalar;

-pedagogik kasbiy tayyorgarlikni davom ettirish imkonini bermaydigan ta’lim
dasturlari, ta’lim muassasalari, ta’lim yo‘nalishlari va turlarining yo‘qligi. Bu tizim
davlat va jamoat xarakteriga ega bo‘lishi, uning sifati, samaradorligi va
raqobatbardoshligining to‘g‘ri darajasini ta’minlab, turli xil va shakllarda ta’lim bilan
shug‘ullanuvchi barcha mulkchilik shaklidagi muassasa va tashkilotlarni o‘z ichiga
olishi lozim.

Xulosa qilganda, bo‘lajak jismoniy tarbiya o‘qituvchilarida o‘quvchilarning
ruhiyatiga ijobiy ta’sir ko‘rsatishga doir bilim va ko‘nikmalarni shakllantirish orqali
ta’slim sifati va jisimoniy tarbiya samaradorligiga erishish mumkin bo‘ladi. Bu esa
0‘quvchilarning ruhiy-axlogily muammolari asosida jismoniy ta’limda o‘zining
imkoniyatlarini to‘liq ko‘rsata olmaslik muammosini bartaraf etadi. Shu bilan birga
o‘quvchilarning irodasi, shijoati va ruhiy barqarorligi mustahkamlanadi.

